
Brahmavishnvadidevaih Krita Shiva Stuti 2

બ્રહ્માવિષ્ણ્વાદિદેવૈઃ કૃતા ૨ શિવસ્તુતિઃ

(શિવરહસ્યાન્તર્ગતે ઈશ્વરાખ્યે)

દેવાઃ ઊચુઃ ।
દેવ દેવ મહાદેવ શરણાગતવત્સલ ।
મન્દાર સુન્દર સુમમરન્દસ્રાવિપત્પ્રભ॥ ૧॥
મહાહિકટકદ્યોન્તિવિદ્યોતાઙ્ગ  મહેશ્વર ।
ગરધૃક્કણ્ઠકણ્ઠીર કુટીભૂતજગત્ત્રય॥ ૨॥
વિશ્વાધિકાશાવસન સનાતન નમોઽસ્તુ તે ।
ગિરીન્દ્રજાકુચાશ્લેષપુલકાઞ્ચિતવિગ્રહ॥ ૩॥
પતઙ્ગશિખિસોમાદિવિલોકન  ગરાદન ।
(સૂર્યાગ્નિસોમનયનવિલોકન ગરાદન) ।
ઇભવક્ત્રાબ્જલોકાર્કવિલોકનયનાવ્યય॥ ૪॥
ઉગ્ર ભીમ ભવામેય પાહિ પાહિ મહેશ્વર ।
ગજાન્ધકાસુરહર મત્તાનઙ્ગાઙ્ગનાશક  ॥ ૫॥
મહાકૈલાસનિલય જગદ્વિલયશઙ્કર ।
કિઙ્કરાઞ્છરણાપન્નાનાપન્નાન્ પાહિ શઙ્કર॥ ૬॥
મહોક્ષધ્વજ કામારે માં સદા પાહિ શઙ્કર ।
પિનાકપાણે ખટ્વાઙ્ગિન્  ખણ્ડપર્શો શિવપ્રભો॥ ૭॥
વ્યોમકેશ ભવામેય દક્ષાધ્વરનિવારક ।
કપાલપાણે ભગવન્ રુદ્રાનન્ત પ્રભો હર॥ ૮॥
ફણિભૂષણ શાન્તાત્મન્ કૃત્તિવાસો  મહેશ્વર ।
હિરણ્યબાહો દેવેશ કુણ્ડલીશવિભૂષણ॥ ૯॥
શૂલપાણે વિશ્વમૂર્તે વેદવેદાન્તબોધિત ।

કર્પૂરગૌર ગૌરીશ ગઙ્ગાપૂરજટાધર ॥ ૧૦॥
કૃપાસાગર ભાવાત્મન્ શમ્ભો સામ્બ સદાશિવ ।
ત્રિપુરાસુરસન્ત્રસ્તાનસ્માન્ પાહિ જગત્પ્રભો॥ ૧૧॥
॥ ઇતિ શિવરહસ્યાન્તર્ગતે બ્રહ્માવિષ્ણ્વાદિદેવૈઃ કૃતા શિવસ્તુતિઃ ૨ સમ્પૂર્ણા॥
-॥ શ્રીશિવરહસ્યમ્ । ઈશ્વરાખ્યઃ દશમાંશઃ । અધ્યાયઃ ૧૯ । ૧-૧૧॥

- .. shrIshivarahasyam . IshvarAkhyaH dashamAMshaH . adhyAyaH 19 . 1-11..

Notes:

Brahmā બ્રહ્મા, Viṣṇu વિષ્ણુ, Indra ઇન્દ્ર et al Deva-s દેવાઃ; collectively eulogize Śiva શિવ who

had appeared on the scene when they had prayed to Him seeking relief from the distress

they had been facing due to the atrocities being caused by Tripurāsura ત્રિપુરાસુર. They iterate
their request to Śiva શિવ.

Proofread by Ruma Dewan

Brahmavishnvadidevaih Krita Shiva Stuti 2

pdf was typeset on September 9, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

